
Dr Fründ vou Martinetti, Nella  
tuat im Interview verzella  
er heg Todesangst erlitta  
wo sie hat wella oba ligga. 
 
Dr Wolf vum Wallis heg Selbstmord gmacht.  
Sig extra in da Schneepfluag kracht. 
Es isch brutal, doch i verston na 
wär will denn scho im Wallis wohna. 
 
Dr Charls hät sich vur Diana trennt  
will sis Herz fü en andari rennt. 
Sitzt Camilla denn uf sinam Schoss 
sind nit nu sini Ohra gross. 
 
Schlängli schlänglen, Schlängli schlänglen. 
Schlängli schlänglen, Schlängli schlänglen.. 
Nur dr Vogel dä hät gmoglet. 
hät nid gschlänglet sondern gfoglet. 
 
Sketa, Boarda das isch Moda.  
Bungi-Jumping bis an Boda. 
Doch dr neuschti Modefurz, 
isch psoffa in'd Plessur en Sturz. 
 
D’Brambrüaschbahnaktia bitte sehr  
wär guat wenn si no sugfescht wär 
denn hät das Ding a grossa Nutza 
khönnsch dr damit z’Fütla putza. 
 
Dr FC spielt kostant, sisch wohr  
a Liega tüfer jedes Johr. 
Jetzt hends Erfolg, i mags na gunna 
sie hend gäg dr FC Plankis gwunna. 


